
ᐅᖃᐅᓯᒃᓴᓂᒃᑕᐅᔪᑦ ᐅᑯᓄᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᒪᑐᒥᖓ ᐱᔾᔪᑎᖃᕐᓂᕐᒧᑦ 

ᖃᐅᑎᑦᑎᒋᐊᕈᑕᐅᓂᕐᒧᑦ:  X                                  ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ:  

ᐃᓱᒫᓗᑕᐅᓂᖅ: ᐃᓄᐃᑦ ᖃᐅᔨᒪᑐᔭᖃᖏᑦ, ᖃᐅᔨᒪᓂᖏᑦ, ᖃᐅᔨᓴᖃᑦᑕᖅᓯᒪᔭᖏᓪᓗ ᑕᐅᕙᓂ 
ᖃᒡᒋᐅᔭᕐᒥ ᐊᒻᒪᓗ ᐃᑦᑐᐊᖅᑐᕐᕕᖕᒥ ᓇᓄᓕᕆᓂᕐᒥᒃ. 

ᖃᓄᖅ ᐱᕙᓪᓕᐊᓚᐅᕐᓂᖏᑦ: 

ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᑐᓂᓯᕗᑦ ᓇᐃᓈᖅᓯᒪᔪᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) ᑕᒪᒃᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᒻᒪᓗ ᓄᓇᓖᑦ ᖃᐅᔨᒪᔭᖏᓐᓂᒃ ᐃᓱᒪᒋᔭᖏᓐᓂᒡᓗ ᑕᐃᒃᑯᓂᖓ ᖃᒡᒋᐅᔭᕐᒥ ᐊᒻᒪᓗ ᐃᑦᑐᐊᖅᑐᕐᕕᖕᒥ 
ᓇᓄᓕᕆᓂᕐᒥᒃ. ᑕᒪᓐᓇ ᖃᐅᔨᒪᔾᔪᑎᒃᓴᖅ ᑐᓂᔭᐅᕗᖅ ᐱᔾᔪᑕᐅᓂᕐᒧᑦ ᐃᓄᖕᓄᑦ 
ᖃᐅᔨᒪᔭᐅᖏᓗᐊᖃᑕᕐᓂᖏᑦ ᑕᒪᒃᑯᐊ ᓇᓄᖃᕐᕕᐅᕕᓂᖏᑦ ᐊᐅᓚᑕᐅᖃᑕᐅᕙᒃᑐᑦ ᓄᓇᕗᒻᒥᒻ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᑕᒪᒃᑯᐊ ᖃᐅᔨᑎᑦᑎᒋᐊᕈᑏᑦ ᑐᓂᔭᐅᕗᑦ 
ᖃᓄᐃᓪᓕᖓᓪᓚᕆᖕᓂᖏᓐᓂᒃ ᖃᐅᔨᒪᔾᔪᑎᒃᓴᓂᒍᑕᐅᖁᓪᓗᒋᑦ ᐃᓱᒪᒃᓴᖅᓯᐅᕈᑕᐅᓂᐊᓕᖅᑐᓂᒃ 
ᓂᕆᐅᒋᔭᐅᔪᓂ ᐊᒻᒪᓗ ᓯᕗᓂᒃᓴᐅᓂᐊᖅᑐᒥ ᓇᓄᐃᑦ ᐊᐅᓚᑕᐅᕙᖕᓂᖏᓐᓄᑦ ᐃᓱᒪᓘᑕᐅᕙᒃᑐᓂᒃ. 
ᐊᓯᖏᑦᑕᐅᖅ ᐃᓄᐃᑦ ᓄᓇᓕᖏᑦ ᓇᓂᑐᐃᓐᓇᖅ ᓄᓇᕗᒻᒥ ᑕᐃᒪᐃᒻᒥᔪᓂᒃ ᐃᓱᒪᓘᑎᖃᖅᑐᒃᓴᐅᒋᕗᑦ.  

ᑕᒫᓂ 2020−ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᓐᓂ ᐊᕙᑎᓕᕆᔨᒃᑯᑦ ᐃᖃᓇᐃᔭᖁᔭᐅᓗᑎᒃ ᑕᐃᒃᑯᓂᖓ 
ᖃᓪᓗᓈᑎᑐᑦ ᑕᐃᔭᐅᔪᓂᒃ − Trailmark Systems Inc − ᑐᕇᓪᒫᒃᑯᑦ ᐋᕿᐅᒪᔭᖏᓐᓂᒃ 
ᑯᐊᐳᕇᓴᖏᓐᓂᒃ ᖃᐅᔨᒋᐊᖁᔭᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᐅᕙᓂ ᖃᒡᒋᐅᔭᕐᒥ ᐊᒻᒪᓗ 
ᐃᑦᑎᐊᖅᑐᕐᕕᐅᑉ ᓇᓄᖏᓐᓂᒃ ᖃᓂᒋᔭᖏᓐᓂ ᓄᓇᓕᓐᓂ ᑕᒪᒃᑯᓂᖓ ᓇᓐᓂᐊᖅᐸᒃᑐᓂᒃ. ᒪᑯᓂᖓ 
ᐱᓕᕆᐊᖃᓚᐅᖅᐳᑦ ᑕᐃᒃᑯᐊ:   

● ᓴᓇᔨᐅᖃᑕᐅᓪᓗᑎᒃ ᐱᓕᕆᐊᒃᓴᓄᑦ ᐸᕐᓇᐅᑕᐅᓂᐊᖅᑐᓂᒃ ᐊᒻᒪᓗ ᐊᐱᖅᓱᖅᑕᐅᓂᐊᖅᑐᓂᒃ 
ᓇᓗᓇᐃᒃᑯᑕᓕᐅᖅᓱᑎᒃ ᐃᓚᒋᔭᐅᓪᓗᑎᒃ ᐅᑯᐊ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ, 
ᐃᖃᓗᒃᑑᑦᑎᐊᕐᒥᐅᓪᓗ, ᐅᖅᓱᖅᑑᕐᒥᐅᓪᓗ, ᑕᓗᕐᔪᐊᓂᓗ, ᑯᒑᕐᕈᖕᒥᓗ, ᐃᒡᓗᓕᖕᒥᓗ, 
ᓴᓂᕋᔭᖕᒥᓗ, ᓇᐅᔮᓂᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ (ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ) 

● ᐊᖑᓇᓱᒃᑏᑦ ᐊᐱᕆᔭᐅᓂᖏᓐᓂ ᐱᖓᓱᓂᒃ ᑕᓪᓕᒪᓄᑦ ᐃᓄᐃᑦ ᐊᑐᓂ 
ᐊᐱᖅᓱᖅᑕᐅᔪᓐᓇᕐᓂᖏᓐᓂ ᑕᒪᒃᑯᓇᖓ ᓄᓇᓕᖕᓂ  

● ᐊᐱᖅᓱᖅᑕᐅᖃᑕᓚᐅᖅᑐᓂ ᐅᖄᓚᐅᑎᒃᑯᑦ ᐊᒻᒪᓗ ᖃᕆᑕᐅᔭᒃᑯᑦ ᑲᑎᒪᓂᖏᓐᓂ 
(ᓄᕙᖕᓇᕐᔪᐊᖅ ᐱᔾᔪᑕᐅᓂᖓᓄᑦ ᐊᐅᓪᓛᕈᓐᓇᐃᓕᓚᐅᕐᓂᖏᓐᓄᑦ ᑕᒫᖓᑦ ᒪᐃ 11-ᒥᒃ ᐋᒐᓯ 
10, 2020−ᒧᑦ 

● ᑐᑭᓯᐊᓂᕈᑕᐅᓚᐅᕐᓂᖏᓐᓂᒃ ᐊᐱᖅᓱᖅᑕᐅᓚᐅᕐᓂᖏᑦ ᐃᓄᐃᑦ ᑎᑎᖃᖁᑎᖏᑦ ᐊᑐᖅᓱᑎᒃ 
ᑐᖓᕕᐅᓂᐊᖅᑐᓂᒃ ᖃᐅᔨᒪᓂᖏᓐᓄᑦ ᓄᓇᖏᓐᓂᒃ ᑐᑭᓕᐅᕈᑕᐅᓗᑎᒃ ᑕᐃᒃᑯᐊ 
ᖃᐅᔨᒪᔾᔪᑎᒃᓴᐃᑦ ᐊᑐᖅᑕᐅᓗᑎᒃ ᑐᑭᓯᓂᐊᕈᑕᐅᓚᐅᖅᑐᑦ ᐊᒻᒪᓗ ᑐᑭᓯᓇᖅᓯᑎᑕᐅᒋᐊᖅᓱᑎᒃ 
ᓯᕗᓂᐊᒍᑦ ᖃᓄᐃᓕᖓᓂᕋᐃᑎᑦᑎᑕᐃᓕᒪᓗᑎ ᑐᑭᓯᓂᐊᖅᑎᒋᔭᐅᔪᑦ 



● ᐅᖓᓯᒃᑐᒥᒃ ᓇᓗᓇᐃᖅᑕᐅᑦᑎᐊᖃᑕᓚᐅᕐᓂᖏᑦ ᐊᐱᖅᓱᖅᑕᐅᓂᖏᑦ ᓇᐃᓈᖅᓯᒪᔪᓂᒃ 
ᑎᑎᕋᖅᓯᒪᓂᖏᑦ ᐊᑐᓂ ᓄᓇᓕᖕᓄᑦ ᐊᖅᑯᑎᒋᔭᐅᓗᑎᒃ ᐊᑐᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 

ᑕᒪᒃᑯᐊ ᐱᓕᕆᐊᖑᓚᐅᖅᑐᑦ ᕿᒥᕐᕈᐊᖅᑕᐅᓚᐅᖅᑐᑦ ᐱᔭᕇᖅᑕᐅᓪᓗᑎᒡᓗ ᓄᓇᕗᑦ ᒐᕙᒪᒃᑯᑦ 
ᐊᕙᑎᓕᕆᔨᖏᓐᓄᑦ ᑕᒫᓂ ᕕᕗᐊᕆ 2021-ᖑᑎᓪᓗᒍ; ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᓐᓄᑦ 
ᑐᑭᓯᓂᐊᖅᑕᐅᑦᑎᐊᒃᑲᓐᓂᖅᓯᒪᖏᑦᑐᑦ ᐅᕝᕙᓗᓐᓃᑦ ᐊᓯᔾᔨᖅᑕᐅᓚᐅᕋᑎᒃ ᐊᐱᖅᓱᖅᑕᐅᓚᐅᖅᑐᓂᒃ 
ᓴᕿᑎᑕᐅᓯᒪᓂᖏᑦ. ᑕᐃᒃᑯᐊ ᐊᓱᐃᓛᒃ ᒪᕐᕉᒃ ᑲᒡᒋᐅᔭᕐᒥ, ᐃᑦᑐᐊᖅᑐᕐᕕᖕᒥ ᐱᔾᔪᑎᖃᖅᑐᑦ ᐅᓂᒃᑳᓕᐊᑦ 
ᑐᓂᐅᖃᖅᑕᐅᓕᓚᐅᖅᑐᑦ ᓄᓇᓕᖕᓄᑦ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ. ᐅᓂᒃᑳᓕᐊᖏᑦᑕᐅᖅ 
ᑐᓂᐅᖃᖅᑕᐅᓚᐅᖅᑐᑦ ᑐᔪᖅᑕᐅᓪᓗᑎᒃ ᐆᒪᔪᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᖏᓐᓄᑦ ᑭᓯᐊᓂ ᐅ 
ᖃᐅᔨᒪᔾᔪᑎᒃᓴᓂᒃᑕᐅᓯᒪᓂᖏᑦ ᓴᕿᑎᑕᐅᓚᐅᔪᓐᖏᑦᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ. 

ᖃᐅᔨᒪᔾᔪᑎᒃᓴᓕᐊᑦ ᒪᕐᕉᖕᓂᒃ ᐅᓂᒃᑳᓕᐊᑦ ᐃᓚᖃᓚᐅᖅᐳᑦ ᐱᒻᒪᕆᐅᔪᓂᒃ ᖃᐅᔨᒪᔾᔪᑎᒃᓴᓂᒃ 
ᓄᓇᓕᖕᓂᖔᖅᑐᓂᒃ ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᓄᓇᖏᓐᓂ. ᑕᒪᒃᑯᐊ 
ᖃᐅᔨᒪᔾᔪᑎᒃᓴᓂᒃᑕᐅᓚᐅᖅᑐᑦ ᕿᒥᕐᕈᐊᖅᑕᐅᓚᐅᖅᐳᑦ ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ 
ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓄᑦ, ᑎᑎᕋᖅᓯᒪᓗᑕᓗ ᐊᑑᑎᖃᒻᒪᕆᖕᓂᖏᓐᓂᒃ ᐊᕕᒃᑐᖅᓯᒪᓂᑦᑎᓐᓄᑦ, 
ᐊᑖᓂ ᒪᑯᐊ: 

ᓇᓐᓂᐊᖃᑦᑕᕐᓂᖅ 

● ᐊᔾᔨᒌᖃᑕᖏᓂᖏᑦ ᖃᓄᐃᓕᐅᖃᑕᕐᓂᖏᓐᓂ ᓇᓐᓂᐊᕐᕕᐅᕙᓂᖏᓐᓂ ᐊᒻᒪᓗ ᓇᓄᐃᑦ 
ᑕᑯᔭᐅᖃᑕᕐᓂᖏᓐᓂ ᐊᖑᓇᓱᒃᑎᓄ 

● ᓇᓄᐃᑦ ᐱᐅᓯᕆᕙᒃᑕᖏᑦ ᐊᒻᒪᓗ ᐊᔾᔨᒌᖃᑦᑕᓐᖏᓂᖏᑦ ᐊᕐᓇᓪᓘᓂᖏᓐᓂᒃ 
ᐊᖑᓴᓪᓘᓂᖏᓂᓗ ᐊᒻᒪᓗ ᐅᑭᐅᖃᕐᓂᖏᓐᓂᒃ; ᓇᓄᐃᑦ ᐊᔪᐃᓇᕈᓇᖅᑐᐊᓘᖕᒪᑕ 
ᐱᓇᓱᐊᖏᓐᓇᕈᓐᓇᕐᓂᖅ, ᐃᓕᑦᑎᔪᓐᓇᖅᑐᐊᓘᓪᓗᑎᒃ ᐊᒻᒪᓗ ᖃᓄᐃᓕᐅᕈᓐᓇᕐᓂᕐᒥᓂᒃ 
ᖃᐅᔨᒪᓕᖃᑦᑕᖅᓱᑎᒃ ᐃᓄᖕᓂᒃ 

● ᓇᓄᖃᕐᕕᐅᕙᖕᓂᖏᑦ (ᓲᕐᓗ ᓇᓂ ᓂᕿᒃᓴᖅᓯᐅᖃᑕᕐᓂᖏᓐᓂᒃ, ᐃᒡᓗᖃᓲᖑᓂᖏᓐᓂᒃ 
(ᓯᑎᓂᒡᓗᓐᓃᑦ−ᑎᓯᓂᒡᓗᓐᓃᑦ) ᐊᒻᒪᓗ/ᐅᕝᕙᓗᓐᓃᑦ ᓇᓐᓂᐊᕐᕕᐅᔪᓐᓇᕐᓂᖏᓐᓂ) 

● ᐱᐅᓯᑐᖃᖅᑎᒍᑦ ᓇᓐᓂᐊᖃᒃᑕᕈᓰᑦ,  ᑕᐃᒪᐃᓂᖓᓄᓪᓗ ᓲᖅ ᓇᓐᓂᐊᕈᓐᓇᕐᓂᖅ 
ᐱᒻᒪᕆᐅᖕᒪᖔᑦ ᖃᓄᕐᓗ ᖃᐅᔨᒪᔭᐅᓕᖃᑕᕐᒪᖔᑦ ᐊᒻᒪᓗ ᖃᓄᖅ ᐱᕙᓪᓕᐊᓕᖃᑦᑕᕐᒪᖔᑕ 
ᓇᓐᓂᐊᕈᓇᖃᑦᑕᕐᓂᕐᒥᒃ 

● ᓇᓃᖃᑕᕐᓂᖏᓐᓂ ᖃᐅᔨᒪᕙᖕᓂᖅ ᑕᐃᒪᖓᑦ ᓇᓄᓕᕆᓂᕐᒥᒃ ᐊᐅᓚᑦᑎᕙᖕᓂᖏᓐᓂᒃ ᐊᒻᒪᓗ 
ᓇᓐᓂᐊᖃᑦᑕᕐᓂᕐᒧᑦ ᒪᓕᒐᕆᔭᐅᕙᒃᑐᑦ ᐊᖑᓇᓱᒃᑎᓄᑦ 

● ᓇᓐᓂᐊᖃᑕᕐᓂᕐᒧᑦ ᐊᔪᕐᓇᕈᑕᐅᕙᒃᑐᑦ ᐱᔾᔪᑕᐅᓂᖏᓐᓄᑦ ᓄᓇᐃᑦ ᐊᑑᑎᒃᓴᓕᐊᕆᔭᐅᓯᒪᓂᖏᑦ 
ᐊᒻᒪᓗ ᐃᓕᓐᓂᐊᖅᑎᑕᐅᔪᓐᓇᕐᓂᖏᑦ ᓇᓐᓂᐊᖃᑕᕐᓂᕐᒥᒃ ᖃᐅᔨᒪᔭᐅᔭᕆᐊᖃᖅᑕᖏᓐᓂᒃ 
ᖃᐅᔨᕙᓪᓕᐊᖃᑕᕆᐊᖃᕐᒪᑕ 

● ᓄᓇᓕᖕᓄᑦ−ᑐᕌᖓᔪᑦ ᓇᓐᓄᒍᓐᓇᐅᑏᑦ ᐊᐃᑦᑑᓯᐊᖅᑖᕆᔭᐅᕙᖕᓂᖏᓐᓂ ᐋᕿᒪᔭᐅᔪᑦ 
● ᐊᓯᔾᔨᖅᓯᒪᓂᖏᑦ ᓇᓄᐃᑦ ᐊᑐᖅᑕᐅᕙᖕᓂᖏᑦ ᐊᑯᓂᐊᓘᓕᖅᑐᒥᒃ (ᓲᕐᓗ ᐊᒃᑐᖅᑕᐅᖃᑕᕐᓂᖏᑦ 

ᐃᓄᐃᑦ ᓇᓂᐊᕋᔪᐃᓐᓂᖅᓴᐅᓕᕋᒥᒃ ᐱᒻᒪᕆᐅᖏᓂᖅᓴᐅᑎᑕᐅᓕᖅᑐᑦ ᓇᓄᕋᐃᑦ 
ᐊᖑᓇᓱᒃᐸᒃᑐᓄᑦ)  
 

ᐊᒥᔅᓱᓂᖏᓐᓂ ᓇᓄᐃᑦ ᐊᓯᔾᔨᖅᓯᒪᓂᖏᑦ 



● ᐊᒥᓱᕈᕆᐊᖅᓯᒪᖕᒪᑕ ᓇᓄᐃᑦ ᑕᐅᕙᓂ ᖃᒡᒋᐅᔭᕐᒥ ᐊᒻᒪᓗ ᐃᑦᑐᐊᖅᑐᕐᕕᖕᒥ ᐊᒻᒪᓗ 
ᓇᓗᓇᐃᒃᑯᑕᐅᓗᑎᒃ ᒪᑯᓂᖓ ᐊᓯᔾᔨᖅᒪᓂᖏᓐᓄᑦ: ᑕᑯᔭᐅᒐᔪᒃᓯᓂᖏᑦ, ᓇᓐᓄᒃᑕᐅᖃᑕᕐᓂᖏᑦ, 
ᑐᒥᖃᓲᖑᓂᖏᑦ ᓇᐅᒃᑰᕐᕕᐅᓯᒪᓂᖏᓪᓗ ᑕᑯᔭᐅᖃᑕᕐᓂᖏᑦ ᓄᓕᐊᓇᐅᓕᖅᑎᓗᒍ ᓇᓄᕐᓄᑦ, 
ᑕᑯᔭᐅᒐᔪᖕᓂᖅᓴᐅᓕᕐᓂᖏᑦ ᐊᒥᓲᓂᖅᓴᐃᑦ ᐱᐅᕋᓂᓵᖅᖅᓯᒪᔪᑦ, ᐊᒥᓲᓂᖅᓴᐅᕙᓕᖅᑐᑦ 
ᐊᕐᓇᓪᓗᐃᑦ ᐊᑎᖅᑕᓕᔭᖅᑐᑦ, ᐊᒥᓲᓂᖅᓴᐅᕙᓕᖅᑐᑦ ᐊᑎᑕᓂᒃᓯᒪᓂᖏᑦ ᐊᕐᓇᓪᓗᐃᑦ, ᓇᑭᓪᓗ 
ᓇᓐᓂᐊᕐᕕᖃᕈᓐᓇᕐᓂᕐᒥᓂᒃ ᓂᕈᐊᖃᑕᕐᓂᖅᓴᐅᔪᓐᓇᖅᓯᓗᑎᒃ ᓇᓐᓂᐊᕐᓂᖏᓐᓂ 

● ᐱᒻᒪᕆᐊᓗᖕᓂᒃ ᐃᓱᒪᓘᑕᐅᓂᖏᑦ ᐃᖅᓯᓇᖅᓵᖃᑕᓕᕐᓂᖏᑦ ᓄᓇᐃᑦ ᐊᒻᒪᓗ 
ᐅᓗᕆᐊᓇᕈᑕᐅᕙᓕᕐᓂᖏᓐᓂᒃ ᐊᒥᓲᓂᖅᓴᐅᖃᑕᓕᕐᓂᖏᓐᓄᑦ 

● ᓇᓄᐃᑦ ᖃᓄᐃᓕᐅᕈᓐᓇᖅᓯᔪᐊᓘᖕᒪᑕ ᐃᓄᖕᓄᑦ ᐃᓄᖕᓂᓗᓐᓂᑦ ᒫᓐᓇᐅᓕᖅᑐᖅ  
ᐱᐅᓯᕆᕙᓚᐅᖏᑕᖏᓐᓂᒃ ᖃᐅᔨᒪᔪᐊᓘᔮᓕᕋᒥ ᑕᐃᔅᓱᒪᓂᐅᕙᓚᐅᖅᑑᑦ ᓴᓂᐊᓂ. 
 

ᐃᓱᒪᓘᑕᐅᓂᖏᑦ ᓇᓄᓕᕆᓂᕐᒥᒃ ᖃᐅᔨᓴᕈᑕᐅᕙᒃᑐᑦ 

● ᓱᓕᔪᕆᔭᐅᕌᓂᒍᓐᓇᖏᓐᓂᖏᑦ ᓇᓄᓕᕆᓂᕐᒥᒃ ᐊᐅᓚᑦᑎᓂᕆᔭᐅᕗᑦ ᐊᒻᒪᓗ 
ᖃᐅᔨᓴᕈᑕᐅᕙᒃᑐᑦ 

● ᑲᔪᓰᓐᓇᖅᑐᒥᒃ ᓈᒻᒪᒋᔭᐅᖃᑕᖏᓂᖏᑦ ᐊᑐᖅᑕᐅᕙᓚᐅᖅᑐᑦ 
ᐊᖑᔭᐅᕙᖕᓂᖏᓐᓂᒃ−ᐃᓕᓯᕕᓕᖃᑕᕐᓂᖏᓐᓂᒃ (ᓇᓐᓂᕿᔭᐅᓗᐊᓕᖅᑐᓂᒃ), ᓄᑖᓂᒃ 
ᖃᐅᔨᓴᕈᑎᒃᓴᖃᕐᓂᕋᐃᓕᕋᓗᐊᕋᒥᒃ 

● ᓇᒻᒪᒋᔭᐅᕙᖏᓂᖏᑦ ᖃᐅᔨᓴᖅᑎᓄᑦ ᖃᐅᔨᓴᕈᓯᕆᔭᐅᕙᒃᑐᑦ ᐊᒻᒪᓗ ᓇᐅᒃᑯᑦ ᓇᑭᑦ ᓇᓂ 
ᖃᐅᔨᓴᕐᓂᕋᐃᖃᑕᕐᓂᖏᓐᓂᒃ 

● ᖃᐅᔨᓴᕈᓯᕆᔭᐅᔪᑦ ᐱᐅᓯᕆᔭᐅᕙᖕᓂᖏᑦ ᐊᑐᖃᑕᖏᓂᖏᓐᓂᒃ ᓇᓄᐃᑦ 
ᐃᖅᓯᓇᕈᓐᓇᕐᓂᖏᓐᓂᒃ ᐊᒻᒪᓗ ᐃᓄᐃᑦ ᐃᓅᔾᔪᑎᒃᓴᖏᓐᓄᑦ ᐊᑐᖅᑕᐅᕙᖕᓂᖏᓐᓂᒃ 

● ᐊᖏᕈᑕᐅᖏᓂᖏᑦ ᐃᓱᒪᒋᔭᐅᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐃᓗᑕᐅᓂᕋᐃᓂᖅ 
ᐊᒥᓱᓂᖏᓐᓄᑦ ᓇᓄᐃᑦ; ᓇᓄᐃᑦ ᓱᖏᐅᑎᓯᒪᔪᓐᓇᖅᑐᐊᓘᖕᒪᑕ 

 
ᓇᓄᓕᕆᓂᕐᒥᒃ ᐊᐅᓚᑦᑎᕙᖕᓂᖅ 

● ᓅᖃᑦᑕᕐᓂᖏᑦ ᓇᒧᖓᐅᕙᖕᓂᖏᑦ ᓇᓄᐃᑦ ᐊᑯᓐᓂᖓᓂ ᖃᒡᒋᐅᔭᐅᑉ ᐃᑦᑐᐊᖅᑐᕐᕕᐅᑉᓗ, 
ᐃᓚᖏᓪᓗ ᐊᓯᔾᔨᖅᓯᒪᒐᓗᐊᖅᑎᓪᓗᒋᑦ ᖁᐃᓂᔫᕙᖕᓂᖏᓐᓂ ᐊᒻᒪᓗ ᐱᐅᓯᕆᕙᓕᖅᑕᖏᓐᓂᒃ 
ᐅᖃᐅᓯᐅᖃᑕᕆᓗᑎᒃ 

● ᐃᓱᒪᒋᔭᐅᓂᖏᑦ ᓇᓐᓄᒡᕕᐅᔪᓐᓇᕐᓂᖏᓐᓄᑦ ᒪᓕᒐᐃᑦ ᐊᑐᓕᖅᑎᑕᐅᑐᐃᓐᓇᖃᕐᓂᖏᑦ 
ᒪᓕᒋᐊᖃᖅᑎᑕᐅᓪᓗᑎᒃ ᓴᓂᐊᓂ ᐊᖏᕈᑕᐅᓯᒪᖏᑲᓗᐊᖅᑎᓪᓗᒋᑦ ᐃᓄᖕᓄᑦ 

● ᓄᓇᓕᖕᒥᐅᑦ ᐃᑲᔪᖅᓱᖅᑕᐅᕙᖏᓂᖏᑦ ᓇᓐᓄᒍᓐᓇᐃᓕᑎᑕᐅᖃᑕᕐᓂᖏᓐᓂᒃ, 
ᒪᓕᒐᓕᐊᕆᔭᐅᓯᒪᔪᓪᓗ ᑕᐃᒪᖓᑦ ᒪᓕᒃᑕᐅᔭᕆᐊᖃᐃᓐᓇᖅᓱᑎᒃ 

● ᐃᓕᑕᕆᔭᐅᓂᖏᑦ ᒪᓕᒐᓕᐊᕆᔭᐅᔪᑦ ᓇᓐᓄᓗᐊᖅᑕᐃᓕᒪᔾᔪᑕᐅᓂᖏᓐᓂᒃ 
● ᓈᒻᒪᖏᑦᑐᓂᒃ ᐱᖃᓯᐅᔾᔭᐅᕙᓐᖏᓂᖏᑦ ᐊᑐᖅᑕᐅᔪᓐᓇᖅᑑᒐᓗᐊᑦ ᐃᓐᓇᑐᖃᐃᑦ 

ᐃᓱᒪᓘᑎᒋᕙᒃᑕᖏᑦ ᓇᓄᓕᕆᓂᕐᒥᒃ ᐊᐅᓚᑦᑎᓂᕆᔭᐅᕙᒃᑐᓂᒃ 
● ᐅᔾᔨᖅᑐᑦᑎᐊᖅᐸᒌᕆᐊᖃᕐᓂᖏᓐᓂᒃ ᓇᓄᐃᑦ ᐊᐅᓚᑕᐅᖃᑕᕐᓂᖏᓐᓂᒃ 

ᒪᓕᖏᓗᐊᕆᐊᖃᓐᖏᓂᖏᓐᓄᑦ ᐃᓄᐃᑦ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ 
● ᓇᓄᒍᓐᓇᐅᑎᑖᒃᑲᓐᓂᕆᐊᖃᕐᓂᖏᓐᓂᒃ ᓇᓄᐃᑦ ᐅᓗᕆᐊᓇᕈᑕᐅᖃᑕᓕᕐᓂᖏᓐᓄᑦ ᐊᒻᒪᓗ 

ᓇᓐᓄᒍᓐᓇᐅᑎᖃᕆᐊᖃᕐᓂᖏᓐᓄᑦ 
● ᐸᒡᕕᓴᒃᑕᐅᔪᓐᓇᕐᓂᖏᑦ ᓇᓄᐃᑦ (ᓲᕐᓗ ᐃᖏᕐᕋᕕᒃᑯᑦ ᓄᓇᓯᐅᑎᒃᑯᑦ ᐊᒻᒪᓗ 

ᖃᓂᒡᓕᔭᐅᖃᑕᕐᓂᖏᑦ ᓇᓐᓄᒃᑕᐅᖏᓂᖏᓐᓂ) ᓇᓄᕐᓄᑦ ᐃᖅᓯᓇᖅᓯᓗᑕᐅᒋᐊᒃᑲᓐᓂᖃᑕᕐᒪᑕ 



 

ᑐᑭᓯᓂᐊᕈᑕᐅᓂᖏᑦ: 

ᐃᓱᒪᒋᔭᐅᖄᓚᐅᖅᑐᑦ ᑕᒪᒃᑯᐊ ᖃᐅᔨᒪᔭᐅᔭᕆᐊᓖᑦ ᑐᓂᔭᐅᖁᔭᐅᓗᑎᒃ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᓯᕗᓪᓕᕐᒥ ᐅᖃᐅᓯᐅᓚᐅᖅᓯᒪᔪᑦ ᐹᒥᓛ ᐅᐋᖕᒧᑦ, ᑕᐃᑲᓂ ᕿᑎᖅᒥᐅᑦ 
ᐊᕕᒃᑐᖅᓯᒪᓂᖓᓂ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓂ ᑕᒫᓂ ᐊᒃᑑᐱᕆ 
19-21-ᖑᑎᓗᒍ. ᑕᐃᒪᖓᑦ, ᑲᑎᒫᔨᑦ ᐊᖏᖃᑎᒌᓕᓚᐅᖅᑐᑦ ᑐᑭᓯᓂᐊᕈᑎᒋᒃᑲᓐᓂᕈᒪᓂᖅ ᑕᒪᓐᓇ 
ᑲᑎᒪᓗᑎᒃ ᐅᖄᓚᐅᑎᒃᑯᑦ. ᐅᖄᓚᐅᑎᒃᑯᑦ ᑲᑎᒪᓕᕋᒥᒃ ᑕᒫᓂ ᐊᒃᑑᐱᕆ 27, 2021-ᒥᒃ ᕿᑎᒻᒥᐅᑦ 
ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᑐᑦ ᑐᓂᔭᐅᖁᔨᓪᓗᑎᒃ ᓇᐃᓈᖅᓯᒪᔪᓂᒃ ᑕᒪᒃᑯᓂᖓ 
ᖃᐅᔨᒪᔾᔪᑎᒃᓴᓂᒍᑕᐅᖁᓪᓗᒋ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᑖᒃᑯᐊ 
ᐃᖃᐅᑎᑦᑎᒋᐊᕈᑏᑦ ᑎᑎᖃᐃᑦ ᓇᐃᓈᖅᓯᒪᔪᑦ ᕿᒥᕐᕈᐊᖅᑕᐅᓚᐅᖅᑐᑦ ᐊᒻᒪᓗ ᓱᓕᓂᖏᑦ 
ᓇᓗᓇᐃᖅᑕᐅᑦᑎᐊᒃᑲᓐᓂᖅᓱᑎᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᑕᒫᓂ ᓄᕕᐱᕆ 3, 2021-ᒥ.  

ᐊᑐᓕᖁᔭᓕᐊᖅ: 

ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᐃᓱᒪᖃᕐᓂᖏᑦ 
ᑐᑭᓕᐅᕈᑕᐅᓂᖏᓐᓄᑦ ᓇᓄᓕᕆᓂᕐᒥᒃ ᐱᔾᔪᑎᖃᖅᑐᓂᒃ, ᓇᓄᐃᓪᓗ ᖃᐅᔨᓴᖅᑕᐅᖃᑕᕐᓂᖏᓐᓂᒃ 
ᖃᐅᔨᒪᔾᔪᑎᒃᓴᐅᓂᐊᖅᑐᓂᒃ, ᓇᓄᓕᕆᓂᕐᒧᓪᓗ ᐊᐅᓚᑦᑎᕙᖕᓂᕐᒧᑦ, ᐃᓚᒋᔭᐅᖃᓯᐅᔾᔭᐅᕙᒡᓗᑎᒃ 
ᐃᓅᖃᑎᒌᑐᑦ, ᐃᓕᖅᑯᓯᑐᖃᖏᑦ, ᐊᒻᒪᓗ ᐃᓄᓯᖏᓐᓂ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐃᓄᐃᑦ ᑕᒪᒃᑯᓄᖓ 
ᓇᓄᓕᕆᓂᕐᒧᑦ ᐊᐅᓚᑦᑎᓂᕆᔭᐅᕙᒃᑐᓂᒃ ᐊᒻᒪᓗ ᓇᓄᐃᑦ ᐊᒥᓲᓂᖏᓐᓂᒃ ᖃᐅᔨᓴᖅᑕᐅᔭᕋᖓᒥᒃ.  

ᑎᑎᕋᖅᑕᐅᔪᑦ ᐆᒧᖓ: 

ᐹᒥᓚ ᐅᐋᖕ 

ᐊᖓᔪᖄᖅ ᖃᐅᔨᓴᖅᑐᓕᕆᓂᕐᒧᑦ ᐊᒻᒪᓗ ᐱᓕᕆᐊᖑᕙᓪᓕᐊᔪᓂᒃ ᐅᖃᐅᔾᔨᒋᐊᖅᑎᐅᓂᖅ 

ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ 

(647) 242-7500 

pwong@krwb.ca  

ᐅᓪᓗᒥ: 

5 ᓄᕕᐱᕆ 2021 

 


